
География

GEOGRAFIYA  TA’LIMIDA  DIDAKTIK   O’YINLI  TEXNOLOGIYALARDAN  
FOYDALANISH.

Andijon  viloyati  Marxamat tumani   32—umumta’lim maktabi 
Geografiya fani  o’qituvchisi  Teshaboyeva Dildoraxon Abduhokimovna

(teshaboyeva.d@gmail.com) Telefon nomer: 998 906248697

Annotatsiya: Geografiya ta’limini samaradorligini oshirishda didaktik o’yinlardan foydalanish 
ta’sir ko’rsatishning muhim belgisi, ta’limni barcha   uchun  qқulay   bo’lgan   sur’atini   ta’minlashdir.   
O’yin   faoliyati o’quvchilarga o’zlariga qulay bo’lgan sur’atda harakat qilishga imkon beradi.

Kalit so’zlar: aqliy zo’riqish,didaktik o’yin,zamonaviy pedagogic  texnologiyalar.

Axborot ko’lami  kesin oshib  borayotgan  bugungi  kunda umumiy  o’rta tahlim maktablarida 
tashkil etiladigan geografiya darslarida aqliy zo’riqishning oshishi, o’quvchilarda o’rganilayotgan 
o’quv materialiga qiziqishni  qo’llab-quvvatlash,  butun  dars  davomida  ularning faolligini 
ta’minlash ustida o’ylashga majbur etmoqda.

Shu munosabat bilan o’qitishning yangi samarali metodlarini va o’quvchilar fikrini 
faollashtiradigan,   bilimlarni mustaqil egallashni rag’batlantiradigan metodik usullarni qidirish 
bo’yicha keng ko’lamli tadqiqot ishlari olib borilmoqda. Keyingi vaqtda o’quvchi faoliyatini 
faollashtiruvchi va samarali natijaga erishishga ko’maklashuvchi vositalarga ega bo’lgan 
zamonaviy pedagogik texnologiyaga katta e’tibor qaratilmoqda. O’yin texnologiyasi ana shunday 
texnologiyalardan biri bo’lib hisoblanadi.

O’yin – o’quvchilardagi hissiy va aqliy kuchlarning zo’rlanishini talab qiluvchi alohida 
tashkillangan mashg’ulot bo’lib, mustaqil qaror qabul qilishni, berilgan savol yoki topshiriqlarni 
bajarish orqali o’z iqtidori, qiziqishi, bilimi va o’zligini namoyon etishni talab qiladi. Nimani 
aytish kerak?, Qanday  hal qilish kerak?, Qanday qilib bajarish kerak?  - kabi muammolarni 
yechishga bo’lgan xohish o’yin ishtirokchilarining fikrlash qobiliyatini kuchaytiradi.

O’yin, eng avvalo o’quvchilar uchun qiziqarli mashg’ulotdir. O’yinda hammma ishtirokchilar 
teng sharoitda bo’lib, past o’zlashtiruvchi o’quvchilarga ham o’z bilimlarini namoyish qilish 
imkoniyati yaratiladi. O’yin jarayonida erishilgan  kichik  muvvaffaqiyat  ham  o’quvchilarni  
bilim  olishga qiziqtiradi.

Geografik o’yinlarni o’tkazish jarayonida o’quvchilar o’lka materiallaridan keng foydalanib, 
mavjud muammolar, jumladan ekologik, iqtisodiy va ijtimoiy masalalarni ochish, ularni bartaraf 
qilish yo’llarini qidirib topishni o’rganadilar. Bu esa o’quvchilarda Vatanga muhabbat tuyg’usini 
shakllantiradi, jahonda va mamlakatimizda sodir bo’layotgan  yangiliklar,  ekologik  hamda  
iqtisodiy-ijtimoiy  muammolar bilan tanishtiradi, turli kasblar haqida tasavvur hosil qilib, mehnat 
ko’nikmalarini rivojlantiradi.

Geografiya ta’limida foydalaniladigan o’yinlar juda xilma xil bo’lib, ularni mazmuni va 
foydalanish maqsadi bo’yicha quyidagi turlarga ajratiladi (2.1-sxema)

Informativ o’yinlarning asosiy maqsadi ta’lim mazmunini o’quvchilar tomonidan eslab 
qolinishiga yordam berishdir. Bu o’yinlardan asosan yangi dars mavzusini o’rganishda 
foydalaniladi.

Mashqli o’yinlari o’quvchilarning malaka va ko’nikmalarini shakllantirish va takomillashtirishda 
muhim rol o’ynaydi.

Mustahkamlash o’yinlari  o’tilgan mavzularni  takrorlash, o’quvchilar olgan bilim, ko’nikma 
va malakalarni mustahkamlashga, takrorlash darslarini qiziqarli bo’lishiga imkon beradi.

Nazorat o’yinlaridan asosan o’quvchilarning bilim, ko’nikma va malakalarini tekshirish  va 
baholashda foydalaniladi. Bu o’yinlar nazorat usullarini xilma-xil qilishga, egallangan bilim va 
malakalarni qisqa vaqt ichida tekshirish hamda baholashga imkon yaratadi.

Savol-javob o’yinlari o’quvchilar o’rtasida musobaqa tarzida o’tkaziladi. Bunda sinfni bir 
nechta kichik guruhlarga bo’lish va o’yin og’zaki, yozma, konkurs kabi shakllarda o’tkazilishi 
mumkin. Savollar  viktorinalar, topshiriqlar, jumboqlar  yoki  krossvord, chaynvord, rebuslar 
tarzida bo’ladi.

Stol   ustiga   qo’yib   o’tkaziladigan   o’yinlar    geografik   loto, geografik domino, karta 
bo’laklari, kubiklar va boshqalar  yordamida o’tkaziladi.

Vaziyatli-rolli o’yinlarni o’tkazishda o’quvchilar oldiga ma’lum vazifa  yoki   muammo   
qo’yiladi.  Bu  muammoni  hal  qilishda  o’quvchilar, injener, olim, tibbiyot xodimlari, davlat 
rahbarlari yoki xo’jalikning turli tarmoqlar vakillari rolini bajarib, o’zaro munozara qiladilar.

Faraz qilish  o’yinlarida  o’quvchilar geografik karta bo’yicha “xayoliy
sayohat”ga chiqib, belgilangan marshrut bo’ylab “ko’rgan” narsa va hodisalarni tasvirlab 

beradilar.
Geografik loto, domino, chaynvordlarni magnitli doska yordamida o’tkazilganda muammoni 

hamma uchun ko’rinadigan tarzda yechish imkoni tug’iladi. Bu o’quvchilar uchun juda qiziqarli 
o’yin hisoblanadi.

Test  savollari  yordamida  o’tkaziladigan  o’yinlarda  asosan  turli shakl  va  mazmunga  
ega  bo’lgan  testlardan  foydalaniladi.  “Test”  so’zi inglizcha bo’lib, “tekshirish”, o’rganish”, 
“sinov”, “imtihon” degan mahnoni bildiradi.

O’yinlarning yuqorida ko’rsatilgan turlarini tanlash darsning qaysi qismida va qanday maqsad 
uchun foydalanilishiga bog’liqdir. O’qituvchi dars jarayonida yoki sinfdan tashqari ishlarda 
o’yinlardan foydalanishda o’yin turlarini to’g’ri tanlashga e’tibor berishi zarur. To’g’ri tanlangan 
o’yin turining samarasi yuqori bo’ladi. Shuningdek, geografik o’yin darsini tashkil qilishda 
o’qituvchi avvalo mavzuga oid o’yinlardan foydalanish texnologiyasini o’rganishi, o’yinlarning  
senariysini tayyorlab olishi maqsadga muvofiq.

Foydalanilgan adabiyotlar: 
1. Abdug’aniev   O.,   Payzieva   M.,   Azizova   K.   Geografiya   ta’limida o’yinlardan va 

tarqatma materiallardan foydalanish.Farg’ona, 2005.
2. Ishmuhamedov  R.,  Abduqodirov  A.,  Pardaev  A.  Ta’limda  innovatsion texnologiyalar – 

Toshkent, 2008.

TABIIY FANLARNI O`RGANISHDA TABIATGA SAYOHAT DARSIDAN 
FOYDALANISH

Azimova Hilola Haydarqulovna
Buxoro viloyat Vobkent tumani 

7-umumiy o`rta ta`lim maktab o`qituvchisi
Telefon:+998(97)8527572 

Anotatsiya:   O`quvchilar tabiiy fanlarni shu jumladan: geografiya faninini yaxshi bilishlari 
uchun uni faqat sinfda emas, balki tabiatda ham o`rganishlari lozim. Tabiat qonunlarini o`r-
ganiladigan joylarga (tog`lar, daryolar, tepaliklar, ko`llarga ) o`quvchi ko`zi bilan qaragandagina 
haqiqiy tushunib olishi mumkin.

Kalit so`zlar: Geografiya, sayohat, tabiat, tog`lar, daryolar, tepaliklar, ko`llar, iqlim, o`simlik, 
rel`ef shakllari,              

Umumiy o`rta ta`lim va kasb hunar ta`limini isloh qilishning asosiy yo`nalishlarida shunday 
deyiladi: ``Yoshlarga ta`lim berishning murakkab vazifalarini hal etish o`qituvchiga ,uning  
g`oyaviy e`tiqodiga, kasb mahoratiga, istedodi va madaniyatiga hal qiluvchi darajada bog`liqdir.

O`qituvchi ma`lum darajada mustaqil mehnat qilmay turib, bironta ham jiddiy masalada 
haqiqatni topib bo`lmaydi va mehnat qilishdan qo`rqqan kishi o`zini- o`zi haqiqatni topish 
imkoniyatidan mahrum qiladi.     

O`quvchilar tabiiy fanlarni shu jumladan: geografiya faninini yaxshi bilishlari uchun uni faqat 
sinfda emas, balki tabiatda ham o`rganishlari lozim. Tabiat qonunlarini o`rganiladigan joylarga 
(tog`lar, daryolar, tepaliklar, ko`llarga ) o`quvchi ko`zi bilan qaragandagina haqiqiy tushunib olishi 
mumkin. Bolalar daryo hayotini, ya`ni uning paydo bo`lishi, etilishi, bu borada ko`p o`zgarishi; 
qarishini faqat sayohatdagina ko`ra oladilar.Daryoning hayoti rel`ef  shakllariga, tog` jinslariga, 
iqlimga, o`zi oqib o`tadigan joydagi o`simliklarga bog`liq; shu bilan birga yer yuzasi iqlim va 
o`simlik dunyosi ma`lum darajada ana shu daryoga bog`liq.O`qituvchi sayohat vaqtida bolalarga 
tabiat elementlari o`rtasidagi o`zaro aloqalarni va o`zaro bog`liqliklarini ko`rsatish imkoniga ega 
bo`ladi.O`qituvchi, masalan, daryoning tik jarlik qirg`og`i yonida shu joyning uzoq o`tmishi haqida, 
bir vaqtlar yerda iliq dengiz suvi mavjlanib turganligi to`g`risida hikoya qilib berish mumkin.

….Mana qirg`oqning bir necha yil oldin daryoga surilib tushgan joyi.Nima uchun bu yerda 
surilma bo`lishi mumkin? Umuman, surilmalar nega bo`ladi? Tog` jinslari orasidan nima sababdan 
suv oqib chiqadi? Nima uchun bu suv bahorda ham, yozda ham, qishda ham, kuzda ham oqib 
chiqaveradi? Nima sababdan daryoning bir qirg`og`i tik ikkinchisi qiya bo`ladi? Nega daryo ilon 
izi bo`lib oqadi? Daryoning past qirg`og`i bo`yidagi ko`llar nima uchun o`zan ko`llar deyiladi? 
Ular qanday paydo bo`lgan? Bolalar necha, nima uchun, nima sababdan degan yuzlab savollarga 
ishonchli javob olsalar, o`z joylaridagi daryoga yer yuzining bir qismi deb qarasalar, Bolalar 
ajoyib tabiat kitobini o`qishga hamda tushinishga o`rganadilar. O`qituvchi o`quvchilarni bu 
kitobning sahifalari bilan qanchalik ko`p tanishtirsa, bolalarning tabiatga muhabbati shunchalik 
oshadi.Tabiatga sayohat o`tkazish geografiya fanining asosiy talabidir. Shunga qaramay hamma 
geografiya o`qituvchilari ham bu talabni bajara olmaydi. Bunga asosiy sabab shuki, sayohat 
o`tkazish darsi oddiy darsga nisbatan qiyin.Bu dars muvaffaqiyatli o`tishi uchun unga jiddiy 
tayyogarlik ko`rish kerak bo`ladi.Tayyorgarlik quyidagilardan iborat: sinf o`quvchilari guruhlarga 
bo`linib, har bir guruhga alohida topshiriq beriladi. O`qituvchi har bir guruh berilgan topshiriqni 
bajarish uchun kerakli jihozlarni qanday tayyorlayotganlarini kuzatib boradi. Bir dars to`liq 
sayohatga tayyorgarlikka bag`ishlanadi. Bu darsda zaruriy jihozlar hozirlanganligi yana bir 
bor tekshirib chiqiladi.O`qituvchi sayohat darsiga tayyorlanar ekan, u, dastavval o`quvshilarga 
mahalliy sharoitni hisobga olib, ko`rsatilishi lozim bo`lgan geografik obyektlar royxatini o`zining 
daftarida qayd etadi. So`ngra, agar yo`l yurish chizmasi o`qituvchiga tanish bo`lmasa, chizma 
bo`yicha yurib sayohat rejasini tuzadi. Rejada qayerlarda to`xtab o`tilishi, to`xtalgan joylarda 
nimalarga e`tabor berilishi, o`quvchilar qayerlarda qanday topshiriqlarni bajarishlari kerakligini 
belgilab qo`yadi. Sayohat vaqtida iloji boricha kamroq gapirib berishga, ko`proq  ko`rsatishga, 
o`quvchilarni fikrlashga va tegishli xulosalar chiqarishga harakat qilish lozim.

O`quvchilar darsda sayohat darsidan oldin sayohat o`tkazish qoidalari bilan tanishtiriladi, 
so`ngra ular daftarlariga yoki yon daftariga bajarishlari zarur bo`lgan topshiriqlarni yozib olishadi.

Har bir topshiriq alohida betga yoziladi, shunda bolalar dalada ayrim narsalarni yozib olishlari 
uchun varaqda joy qoladi. Shunday  topshiriqlardan misol keltiramiz:

1) sayohat o`tkaziladigan joyda Qorasuv qaysi yo`nalishda oqadi?
2) Tepaning (yonbag`irning ) balandligini yasama nivelir bilan aniqlang?
Sayohat vaqtida o`qituvchi belgilangan joyda o`quvchilarni to`xtatadi va bajarilishi lozim 

bo`lgan topshiriqning tartib raqamini aytadi. Bolalar topshiriqni bajarayotgan vaqtda yon daftarga 
faqat yozib olmasdan rasm va chizmalar ham chizsalar yaxshi bo`ladi. Bulardan tegishli mavzularni 
o`rganilayotganda foydalaniladi.

Agar o`quvchilarda sayohat o`tkazilayotgan joyning topografik xaritasi bo`lsa, juda yaxshi 
bo`lar edi. Bunday topografik xaritani geografiya to`garagining a`zolari o`qituvchi rahbarligida 
ishlashlari va kerakli miqdorda ko`paytirishlari mumkin. Topografik xaritaning uzoq vaqt yaxshi 
saqlanishi uchun fanerga elimlab yopishtirish, ustiga esa plyonka qoplash kerak.

Oltinchi sinf o`quvchilari topografik xarita bilan quyidagi topshiriqlarni bajarishi mumkin: 1) 
Joyni kompas yordamida orientirlash.

2) Necha kilometr yo`l yurilganini aniqlash.
3)Turilgan joydan ko`rinmaydigan, lekin joy planida ko`rsatilgan mahalliy predmetlargacha 

bo`lgan masofani aniqlash.
4) Turilgan yerdan biror bir joygacha qaysi tomonga qarab qancha  masofa yurish kerakligini 

aniqlash va shu kabilar.
O`quvchilar topshiriqlarni bajaradigan joyga borayotganda yo`lda o`qituvchi ularni  bir necha 

yerda to`xtatib, o`lkasining yer yuzasi, suvlari, o`simliklari, hayvonot dunyosi haqida suhbatlar 
o`tkazadi.Bu suhbatlar mahalliy materiallar asosida olib borilishi kerak.

O`quvchilar bilimini mustahkamlashda sayohat darslarini, turistik yurishlarni ham ayniqsa ular 
oldindan muayyan o`ylab tuzilgan reja bo`yicha o`tkazilsa asosiy rolni o`ynaydi.

Shunday qilib, sayohat darslari tabiatda o`tkaziladigan dars bo`lmay, o`quvchilar  
Har bir o`qituvchi bilimni mustaqil oshirish kutilgan natijani berishi uchun nimani o`qishni, 

qanday o`qishni, o`z mashg`ulotini qanday qilib eng yaxshi tashkil etishni bilishi zarur.                                               
O`qituvchining vazifasi faqat ta`lim tarbiya berishdangina iborat emasligini u doimo esda 

tutishi kerak. U o`quvchilarda Vatanga muhabbat, samimiylik halollik, orastalik, dovyuraklik 
tuyg`ularini tarbiyalaydi. Shu bilan birga tarbiya hamma vaqt, hamma joyda: darsda, yurishlarda, 
sayohatlarda, sinf majlisida beriladi. 

ТАБИИЙ ГЕОГРАФИК МУҲИТ ВА РЕСУРСЛАРГА ИНСОН ХЎЖАЛИК 
ФАОЛИЯТИНИНГ ТАЪСИРИ

Одилов Салоҳиддин Абдулазиз
ТерДУ, Табиий фанлар факултети 

 География таълим йўналиши 4- босқич талабаси
Телефон:+99893-796-75-74  
normurodov.oibek@mail.ru

Ирисов Абдулла Эшмуминович
ТерДУ, Табиий фанлар факултети 

 экология ва тупроқшунослик таълим 
йўналиши 2- босқич талабаси

Телефон:+99893-796-75-74   
normurodov.oibek@mail.ru

Аннотация: ушбу мақолада табиий географик муҳит, ландшафтлар ва табиий ресурсларга 
антропоген омилларнинг таъсири ва ушбу таъсирлар натижасида юзага келаётган 
геоэкологик муаммолар, уларнинг юзага келиши ва оқибатлари ҳақида сўз юритилади.

Калит сўзлар: табиий муҳит, ресурс, хўжалик фаолият, инсон, географик шароит, 
комплекс, компонент.

Ижтимоий-иқтисодий ривожланиш ва атроф табиий муҳит холатининг ўзгариши ўртасида 
ўзаро чамбарчас алоқалар мавжуд. Ижтимоий ишлаб чиқаришнинг ривожланишига боғлиқ 
холда инсон фаолиятининг табиатга таъсири ва табиий ресурслардан фойдаланиш даражаси 
узлуксиз ошиб, уларнинг салбий оқибатлари миқёси тобора хавфли тус олмоқда. Бу шароитда 
ижтимоий-иқтисодий ривожланишнинг барча табиий-экологик омилларни, табиат-жамият 
ўртасидаги ўзаро алоқаларининг сабаб-оқибатлари занжирини тўғри тушуниш ва шу асосда 
инсон хўжалик фаолиятининг экологик-иқтисодий қонуниятлари талабларга мос келишини 
белгилаш муҳим аҳамиятга эга. 

Табиий географик шароитлар - инсон хўжалик фаолияти формуласи табиат билан жа-
миятнинг ўзаро таъсир этиш муаммосини бизга зарур бўлган геграфик жиҳатларини ўзида 
акс этдиради [1].

Барқарор табиат комплексларни бунёд қилишда ландшафтнинг кўп элементлиги муҳим 
омилдир. Бир хил манзарали маданий ландшафтлар, масалан, уфқдан-уфққа чўзилиб кет-
ган пахта далалари ёки бир хил дарахт ўсувчи мевали боғлар беқарор бўлади. Об-ҳаводаги 
озгина ўзгариш ёки айрим касаллик ва зараркунандалар бундай ландшафтларни бирданига 
хароб қилиши мумкин. Шуларни ҳисобга олиб, маданий ландшафтлар бунёд этилаётгани-
дан унинг кўп элементли бўлишига ҳамда кўпроқ маҳаллий элементлардан фойдаланишга 
эътиборни қаратиш зарур. 

Инсон ўзининг хўжалик фаолияти давомида табиий ресурслардан фойдаланар экан, 
географик компонентларнинг ташқи ва ички алоқадорликлари, зонал ва баландлик 
йўналишдаги доимий боғлиқликлари, ландшафт тизимларидаги модда ва энергия алмаши-
ниш баланси, ҳар турдаги ландшафтларнинг биологик маҳсулдорлигига доир маълумот-
ларга эга бўлиши мақсадга мувофиқдир. Чунки табиатдан фойдаланиш жараёнида инсон 
томонидан йўл қўйилган ҳар қандай хато антропоген ва табиий ландшафт комплексларига 
салбий таъсир кўрсатиб, улардаги тарихий шаклланган экологик мувозанатни бузилишига 
олиб келади ва экологик вазиятни кескинлаштиради ҳамда макон ва замонда динамик ри-
вожланиб нафақат барча турдаги геосистемаларнинг ҳолатига салбий таъсир ўтказади [2].

Инсоннинг хўжалик фаолияти айниқса иқлимга катта таъсир кўрсатади. Саноатнинг 
ривожланиши, шаҳарларнинг кенгайиши, қишлоқ хўжалиги майдонлари ҳосил қилиниши 
натижасида ер шарининг иқлими анча ўзгарди. Айниқса, атмосферага чиқарилаётган тур-
ли газлар ва чиқиндилар таъсирида кейинги юз йил давомида ер шари иқлими деярли 100С 
га ортди. XX аср охиридан XXI аср охиригача бўлган даврда сайёрамиздаги ҳароратнинг 
ортиши 2,3 даражадан 6 даражагани ташкил этиши таҳмин қилинмоқда. 

М.И. Будико (1974) фикрига кўра ер шари атмосфера ҳавосида чанг миқдорининг ортиб 
бориши натижасида қуёш нурларини ер юзасига етиб келишини маълум даражада камай-

тиради ва бунинг натижасида ер юзасида ҳарорат ўртача 0,50 пасаяди. 
Техноген жараёнлар таъсирида карьерлар, очиқ ва ёпиқ шахталар, кон ва руда уюмла-

ри техноген ландшафтларнинг салбий кўринишларини ҳосил қилади. Бундай худудларни 
бузилган (ноқулай) ерлар ва ўзгартирилган (шартли қулай) ерларга ажратилади. Бузилган 
ерлар қишлоқ хўжалигида фойдаланиш учун яроқсиз ҳолга келган, рельефи ҳам бир мун-
ча ўзгарган гидрологик ҳолати ёмонлашган техноген ҳудудларни ўз ичига олади. Бундай 
ҳудудларни биринчи тоифаси деформацияга учраган ерлар бўлиб, механик сабабларга 
кўра бузилган карьерлар, жарликлар, шахталар, чиқинди уюмлари ташкил этади. Дегра-
дацияга учраган ерлар эса иккинчи тоифани ташкил этиб кимёвий ва физик ифлосланиш, 
қурғокчилик, ботқоқланиш туфайли зарарланган майдонлардан иборат. 

Хулоса  ўрнида  шуни  таъкидлашимиз  лозимки, инсон фаолиятининг географик 
қобиқдаги  табиий  жараёнларга,  географик  муҳитга  бўлган  таъсирининг  салбий  ва  
ижобий  оқибатларини  ўрганиш, бу  оқибатларни  олдиндан  айтиб  бериш,  геофизика-
вий, геокимёвий, математик, экологик методларни қўллашга бўлган  эътибор  кучайди,  
янги  экологик йўналиш юзага келди. Эндиликда табиат ва жамият ўртасидаги экологик 
муносабатлар жамият аъзоларининг табиий ресурсларидан оқилона ва самарали фойда-
ланишни, инсон фаолиятининг турли жабҳаларида табиатга зиён-захмат етказувчи барча 
омилларга қарши курашиши, теварак-атроф муҳофазасига асосланган ҳаёт тарзига амал 
қилишни тақазо этмоқда. 

Фойдаланилган адабиётлар рўйхати:
1.	 Ўзбекистон география жамияти ахбороти, 41-жилд. Т., 2013 27-б.
2.	 Ўзбекистон география жамияти ахбороти, 55-жилд. Т., 2019 30-б.
3.	 П.Баратов “Табиатни муҳофаза қилиш ва ўзгартиш”. Т., 1984. 
4.	 А.А.Рафиқов “Геоэкологик муаммолар”, “Ўқитувчи”. Т., 1997. 

OROL MUAMMOSI

Ataboyeva Shohsanam  Adiljonovna
Quva tumani 18-maktab geografiya fani o’qituvchisi

tel: 91-114-27-48

Anotatsiya:  Мaqolada asosan Orol dengizining hayotimizdagi o’rni, suv sathining kamayishi 
va ekologik omillar haqida fikr yuritilgan.

Kalit so’zlar:Orol dengizi, suv, ekologiya, tuz bo’ronlari.

Hozirgi kunda Orol muammosi umumbashariy, mintaqaviy, milliy, mahalliy ekologik 
muammosi hisoblanmoqda. 1950-yillarda Orol dengizi maydoni bo’yicha dunyodagi ko’llar 
orasida 4-o’rinni egallar edi.Uning maydoni 68,9 ming km.kv.ga,uzunligi 426 km.ga ,kengligi 
284 km.ga va eng katta chuqurligi 68 metrga teng edi.O’tgan asrning 30-yillarida O’rta Osiyoda 
juda ko’p sug’orish kanallari  qurilishi  boshlandi hamda kanallar yordamida daryolardan ko’p 
miqdorda sug’orish uchun  suv olina boshladi. 1960-yildan boshlab daryolarning suvlari ko’p 
miqdorda sug’orish uchun olina boshlanganligi sababli, Orol dengizidagi suv sathi sekin-asta 
pasaya boshladi. 1960-1990-yillarda Markaziy Osiyodagi sug’oriladigan yerlar maydoni 4,5 
mln.gektardan 7 mln.gektargacha ko’paydi. Mintaqa xalq xo’jaligining suvga bo’lgan  talabi 
yiliga 60km3dan 120 km3gacha ko’paydi va uning 90% suvi sug’orishda foydalana boshlandi. 
1961-yildan boshlab Orol dengizi chuqurligini kamayishi tezlashib,yiliga 20sm.dan 80-90sm.ga 
oshdi.1989-yili dengiz bir-biridan alohida Shimoliy (kichik) va Janubiy (katta) Orol dengiziga 
bo’lindi. 2003-yilda Orol dengizining maydoni ilgarigi maydonining 25% ni,suv hajmi esa 10% 
ga yaqinni tashkil qildi.2000-yilning boshlarida dengizning absolyut suv sathi esa 31 metrgacha 
pasaydi. Bu sath 1950-yillardagi sathdan 22 metr pastga tushib ketdi. 2001- yili Janubiy Katta 
orol dengizi, g’arbiy va sharqiy qismlarga bo’linib ketdi. Vozrojdeniya oroli yarimorolga aylanib 
qoldi. 2009-yilning yozida Janubiy katta Orol dengizining sharqiy qismi butunlay qurib qoldi. 
Ma’lumotlarga qaraganda, Orol dengizining bu qurish holati uchinchi bor kuzatilmoqda. Ikkinchi 
bor quriganda tabiiy holda to’lgan ekan. “Tabiat ko’zgusi” gazetasidagi ma’lumotlarda Orol 
dengizining suvi yerosti suvi orqali Kaspiy dengiziga oqib ketgan bo’lsa kerak degan fikr aytildi. 
Ya’ni, Orol dengizining suv sathi kamaya boshlagan paytda Kaspiy dengizining suv sathi ko’paya 
boshlagan ekan.

BMT Bosh kotibi Pan GiMun (2010 yil) Orol haqida quyidagi fikrlarni bildirgan: “Mintaqadagi 
ekologik inqiroz oqibatlarini ko’rib, Orol bo’yidagi ekologik vaziyatning qanchalik og’irligiga 
amin bo’ldim. Bu butun boshli insoniyat uchun jiddiy ogohlantirishdir. Ushbu global muammo 
mintaqadagi barcha davlatlar  tomonidan birgalikda hal qilinishi kerak”.

BMT ning keyingi Bosh kotibi  Antonio Guterrish (2018 yil): “Qachonlardir yopiq dengizlar 
orasida kattalik jihatdan to’rtinchi o’rinda turgan, bugungi kunga kelib esa deyarli qurib bitgan 
Orol dengiziga sayohat meni qattiq larzaga soldi. Ehtimol, bu davrimizning eng yirik ekologik 
fojiasidir”,  degan  xulosaga keldi.

Ayni paytda Orol dengizi tubidan har yili 75mln chang va zaharli tuzlar (sulfat va xlorid tuzlari) 
kuchli shamollar bilan havoga ko’tariladi. O’zbekistonning Qoraqalpog’iston Respublikasi 
,Xorazm, Buxoro, Navoiy viloyatlarida tuzli chang bo’ronlar itez-tez bo’lib turadi.

Shu boisdan ham mahalliy va xorijiy mutaxassislar tuz chang tarqalishining oldini olish va 
ularning atrof-muhitga yetkazuvchi mislsiz zararin ikamaytirish maqsadida saksovul zorlar barpo 
etildi. Sho’rlashish natijasida ko’l atrofidagi qishloq xo’jaligi yerlari va mahsulotlari  sifatining 
pasayishi kabi holatlar kuchayib ketdi. Orol ko’lida rivojlangan baliqchilik sanoati umuman t 
o’xtadi. ”Orol bo’yi subregioni”da 5mln ga yaqin aholi yashaydi. Orol va Orol bo’yini  bu tanglikdan 
qaytarib qolish uchun barcha choralar ko’rilmoqda. ”Orolni qutqarish” xalqaro tashkiloti va fondi 
tuzildi.

Orol dengizining qurigan hududida 2019-yilning o’zida yana 500 ming gektar yerda sho’rga 
hidamli daraxt va saksovullardan o’rmonzor barpo etildi. Biz kim bo’lishimizdan va qanday kasb 
egasi bo’lishimizdan qat’iy nazar ona tabiat oldida ,uni asrab avaylash yo’lidagi ishlarda, uning 
ne’matlarini kelgusi avlodga yetkazish yo’lida ekologik qonuniyatlarni buzmaslik va ularga amal 
qilib yashash, qolaversa, ichimlik suvini tejab ishlatish bilan bog’liq ishlarda hammamiz birdek 
mas’ulligimizni unutmasligimiz kerak.

